
KHUTBAH PERTAMA
Tema : Sinten Tiyang Engkang Bangkrut?

Hadirin jamaah jumah rohimakumullah
Mangga kita samiya tansah netepi taqwa dateng Allah, kanti tagwa ingkang
sakestu sarana tansah nindakaken sedaya perintah lan dawuh dawuhipun, saha
nilar lan nebihi sedaya cegah lan awisanipun, wonten ing swasana kados
menapa kemawon, kapan mawon, lan wonten ing pundi kemawon, supados Kita
tansah pikantuk rahmat lan kanugerahan, kebahagyaan gesang ing alam dunya
punika ngantos mbenjang dumugining akherat, Amiin .
Para jamaah ingkang minulya.

Ing sakwijining dina, Kanjeng Nabi Muhammad saw tanglet dhateng

para sahabat sinten niku tiyang ingkang bangkrut? Kados dene wonten ing
hadist ingkang dipun riwayatake saking Sahabat Abu Hurairah ra:
Cudiall W (3580 016 ooy aile ) JLom ) 0305 0
Artosipun: "Saktemene Rasulullah saw tanglet (dhateng para sahabat): "Apa tah
sliramu padha ngerti, sapa iku ingkang diarani wong kang rugi utawa
bangkrut?"

Lajeng para sahabat wonten ingkang jawab: Tiyang ingkang bangkrut yaiku
ingkang mboten gadah arta lan bandha.
Ananging, mboten jawaban niku ingkang dipun kersaake kalian Kanjeng Nabi
Saw. Tiyang ingkang bangkrut miturut agami, lajeng dipun wedar kalian
Kanjeng Nabi.

Artosipun: "Nabi paring dhawuh: “Saktemene wong kang bangkrut saking
umatku, yaiku wong kang teka ana ing dina kiamat, kanthi gawa amal
kesahenan saking shalat, puasa, dan zakat. Ananging wonge mau, tahu ngenyek
(mencaci maki) wong liya, nuduh wong liya, mangan bandhane wong liya,
gawe mili getihe (nglarani/mateni) wong liya, lan ngantem wong liya. Mangka,
ganjaran-ganjaran sangka amal baguse entek sak durunge hak-hake dipenuhi,
lan amal-amal alane wong-wong kang den dhalimi kabeh bakal den wenehake

marang wong iku, lan sak banjure wong iku mau den uncalake ana neraka,”

Ma'asyiral muslimin rahimakumullah, 5

Awit saking keterangan hadist menika, saget dipun ngertosi, sinten tiyang
ingkang bakal rugi/bangkrut? Wodene bangkrut, miturut Kanjeng Nabi yaiku
dudu wong kang bangkrut mboten namung miturut keadaan ekonomine.
Ananging ing dalem persoalan agami, yaiku wong kang duweni amal sahe
utawi ganjaran kang kathah, nanging akhire telas merga perkara awon ingkang
nate dilakoni ing dunya. Malah-malah wonge tombok utawi bangkrut, sebab
amal eleke wong liya, bakal diwenehke marang de'e. Menika, gambaran besuk
ana ing Padang Mahsyar, nalika manungsa dipun hisab kalian Allah ta'ala,
lajeng bakal nentuake wonge mau bakal mlebu swarga utawa neraka. Awit
saking mekaten, mangga kita tansah mbiji dhumateng kita piyambak. Ibarate
awak dhewe menika, amal sahe mawon dereng tentu ditampi kalian Gusti Allah.
Mangka, ampun ditambahi nglakoni perkawis awon, kang saget ngurangi
ganjarane kita. Langkung-langkung, perkara awon kang wonten hubungane
kalian tiyang sanes, kaya tah ngrasani, fitnah, nglarani, maling, korupsi, mateni,
lan sanesipun. Menika sedaya bakal wonten walese saking Gusti, sahe niku teng
Dunya, utawi teng Akhirat. Na'udzu billahi min dzalik.
Jamaah Jumat hafidhakumullah
Pramila, mangga kita jagi lisan kita. Kita jagi driji kita. Kita jagi sedaya anggota
badan kita, supaya mboten dadi saksi kang bakal ngabotake ana ing dina Hisab.
Menika. dipun sebataken ing Al-Qur'an surat Yasin ayat 65:

Osiu T8 Ly gl 5 2685 agudl a5 aga 381 (e s 5 5l
Ing dino iki, kito tutup cangkeme dewek e kabeh, lan ngomong marang kito,
tangan-tangane dewek e kabeh lan podo paring saksi sikile dewek e kabeh

marang opo ingkang sampun dilakoni.

Akhirupun. Mugi-mugi kita sedaya kalebet dados tiyang kang beja lan bathi ana
ing Dunya lan Akhirat. Amin ya Rabbal Alamin.

